
కేయూరబాహుచరితము








     దేలెడు దృష్టిపై నిలుపు దృష్టియుఁ జిత్తము నాదరంబునన్.103

క. తనకార్యముకొఱకై హీ, నునియొద్దకు నైనఁ బోఁజను మహిం జండా

     లునియింటి కుపశ్రుతికై, చను ననఁగా స్వార్థమూఁది సద్ద్విజుఁ డైనన్.
104

క. నా చెప్పినట్లు చేసిన, నీ చెఱ విడు నట్లుఁ గాక నిలుపోవక నీ

     వే చంపి నన్ను నోరను, వైచికొనిన మానునే భవత్క్షుతు లెల్లన్.
105

మ. చెఱ యేఁ బాపిన నిష్ట మైన వలనం జెన్నొందఁ గ్రీడించుచున్

     జిఱుగప్ప ల్చవిమీలు బల్లు లెలుకల్ చిట్టెల్క లాహారముల్

     వఱలన్ గుత్తుకబంటితెమ్మెఱలఁ గ్రోలంబెట్ట పెంబాముతో

     నెఱియున్ భోగముసుట్టునుం గలుగు నీ వీక్షింపుమా నెమ్మదిన్.
106

క. అనవుడు నురగము సంతస, మున నాఖువుతోడ స్వప్నమున నైనను గీ

     డొనరింప నీవు నాచెలి, వనుమానముఁ దక్కి నమ్ము మానందముతోన్.
107

వ. ఇక్కరండనిగ్రహ మె ట్లుడిపెద వుడుపు మనుటయు.
108

క. ఏ నొకమంత్రము నీతల, పైనుండి జపించి జపము వారించ తగం

     గా నినుఁ బిలిచెద కదలక, నీనయనయుగంబు మూసి నిలు మందాకన్.
109

చ. అని నియమించి దానిశిర మంజక యెక్కి కరండనిగ్రహం

     బనువుఁగఁ జేసి యాఖునక మప్పుడ పోయె ననంతరంబు లో

     చనములు విచ్చి చూచి మది సంతసమున్ వగపుం దలిర్ప నా

     కనుమనఁ దాను నేగి భుజగం బొకబొక్క వసించి యాత్మలోన్.
110

క. ఎలుక కపటమున నాక, న్నులు వ్రామెను మ్రింగలేదనో రెరియఁగటా

     తొలఁగెద నికేటిబ్రతుకని, తలఁచె దురాత్మకుల కెందుఁ దగవులు గలవే.
111

క. కెలనికి మేలుగఁ దనకుం, గలిగెడు నింద్రత్వమైనఁ గాదనుఁ దుదిఁ దాఁ

     బొలిసిన మేలని తలఁచును, ఖలుఁ డొకనికిఁ గీడు సేయఁ గలిగినఁ జాలున్.
112

వ. ఇ ట్లుండి దానిబిలద్వారం బెఱింగి యయ్యాశీవిషం బమ్మూషకంబునకు దోషంబా

     పాదించు నభిలాషంబున.
113

గీ. దానిబొక్కకడకుఁ దా నేగి నాప్రాణ, సఖుఁడ యేగుదెమ్ము సత్వరముగ

     నొక్కచోట నుండి యుచితసల్లాపముల్, చేయవలెనటంచుఁ జీరుటయును.
114

క. లాఁగలు పెక్కులు లోపల, బాగై తను ముట్టినపుడ పట్టువడక లో

     డాఁగి చని వెలికి వెలువడి, పోఁ గనుమలు గలుగునట్టిబొక్కయెదిరికిన్.
115

వ. వచ్చి మృద్బద్ధం బైనబిలద్వారంబున నిల్చి యాద్విజిహ్వంబుతో ని ట్లనియె.
116

		 ఈ పేజీలో చివరి మార్పు 14 అక్టోబరు 2021న 03:40కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

